
OLJUFELØGINI
SKÚMA RÓMAN

KAPPINGAREFTIRLITIÐ

Hallur av Rana

Sjáldan hevur føroyska 
lobbyisma verið eins sjón­
lig sum fyrrapartin fríggja­
dagin, tá Kappingareftir­
litið bjóðaði før-oysku 
fjølmiðlunum til tíðinda­
fund. Evnið fyri fundin var 
ein frágreiðing, ið Kapp­
ingareftirlitið hevur latið úr 
hondum, um føroyska olju­
marknaðin.

Heilt ítøkiliga snýr frá­
greiðingin seg um prísin av 
brennievnum í Føroyum, 
eitt evni, ið mangan er uppi 
at venda, tá fólk ilskast inn á 
høgu prísirnar. 

Men áðrenn flestu fjøl­
miðlar vóru møttir, koma teir 
tungu aktørarnir í vinnuni 
inn á gólvið. Stjórarnir í 
bæði Magn og Effo møttu við 
teirra nærmastu hjálparum 

upp á fundinum, og var tað 
týðiligt, at tað ikki hóvaði 
Kappingareftirlitinum. 

Fyrst varð roynt at 
greiða oljustjórunum frá, 
at talan var um ein tíðinda­
fund einans ætlaðan fjøl­
miðlunum, men tá teir ikki 
góvu seg, fingu teir lov at 
verða verandi sum eygleið­
arar. Tað var tó týðiligt, at 
her var talan um gestir, ið 
Kappingareftirlitið helst 
vildi sleppa at vera fyriuttan, 
tá hvassa frágreiðingin 
um virksemi hjá júst somu 
monnum, varð løgd fram fyri 
føroysku pressuni. 

Skúma fløtan 
Tað er væl skiljandi, at olju­
feløgini valdu at vera til 
staðar og koma í prát við 
fjølmiðlarnar skjótast gjør­
ligt eftir, at frágreiðingin 

varð løgd fram. Frágreiðingin 
staðfestir nevniliga, at 

bruttovinningurin, ið olju­
feløgini hava fingið við at 

sølu av diesel og gassolju, er  
voksin munandi síðstu árini. 

– Søluprísurin av diesel 
var 3,93 kr. liturin í 2005, 

Kappingareftirlitið stúrir yvir gongdina á føroysku oljumarknaðinum. Nýggj frágreiðing 
bendir á, at eigaraskiftini í 2008 hava havt eina neiliga ávirkan á kappingina


